ԱՄՓՈՓԱԹԵՐԹ
  «ՔԱՂԱՔԱՇԻՆՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ
	       1. Կրթության, գիտության, մշակույթի և սպորտի նախարարություն
	28.09.2020 թ.

	
	N 01/14.2/25869-2020

	Առաջարկություններ և դիտողություններ չկան
	Ընդունված է ի գիտություն

	       1.1. Կրթության, գիտության, մշակույթի և սպորտի նախարարություն
	29.10.2020 թ.

	
	N 01/14.2/28303-2020

	Առաջարկություններ և դիտողություններ չկան
	Ընդունված է ի գիտություն

	2. Կադաստրի կոմիտե
	28.09.2020 թ.

	
	N ՍԹ/5903-2020

	Առաջարկություններ և դիտողություններ չկան
	Ընդունված է ի գիտություն

	2.1. Կադաստրի կոմիտե
	04.11.2020 թ.

	
	N ՍԹ/6574-2020

	Առաջարկություններ և դիտողություններ չկան
	Ընդունված է ի գիտություն

	3. ՀՀ քաղաքաշինության, տեխնիկական և հրդեհային
անվտանգության տեսչական մարմին
	02.10.2020 թ.

	
	N ՔՏՄ/11/12280-20

	Առաջարկություններ և դիտողություններ չկան
	Ընդունված է ի գիտություն

	3.1. ՀՀ քաղաքաշինության, տեխնիկական և հրդեհային
անվտանգության տեսչական մարմին
	

	
	

	Սահմանված ժամկետում կարծիք չի ներկայացվել
	

	4. ՀՀ տարածքային կառավարման և ենթակառուցվածքների նախարարություն
	06.10.2020 թ.

	
	N ՍՊ/21.1/27755-2020

	Տարածքային կառավարման և ենթակառուցվածքների նախարարությունը «Քաղաքաշինության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) վերաբերյալ առաջարկում է՝
Նախագծի 3-րդ հոդվածում «(հեռավար)» բառը փոխարինել «(հնարավորության դեպքում)» բառերով՝ նկատի ունենալով այն հանգամանքը, որ ներկայումս ոչ բոլոր համայնքներում է հնարավոր իրականացնել առցանց հեռարձակում, 6-րդ հոդվածում «տրամադրվում է համայնքի ղեկավարի կողմից» բառերը փոխարինել «տրամադրում է համայնքի ղեկավարը» բառերով:
Հայտնում ենք Ձեզ, որ Նախագիծը քննարկվել է ՀՀ մարզպետարանների հետ։    Ձեզ ենք ներկայացնում Նախագծի վերաբերյալ  ՀՀ Շիրակի մարզպետարանի դիրքորոշումը և տեղեկացնում, որ Նախագծի վերաբերյալ մյուս մարզպետարանները առաջարկություններ չունեն։
	Ընդունվել է: Կատարվել է համապատասխան լրամշակում

	ՀՀ Շիրակի մարզպետարան
	

	Ի կատարումն Ձեր` 22.09.2020թ. № ՍՊ/21.1/27082-2020 հանձնարարականի հայտնում ենք, որ ««Քաղաքաշինության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագիծը քննարկվել է ՀՀ Շիրակի մարզպետարանում: 
ՀՀ Շիրակի մարզպետարանը կարևորում է նախագծի ընդունման անհրաժեշտությունը, քանի որ Քաղաքաշինության մասին ՀՀ օրենքով սահմանված է, որ 2021 թվականի հունվարի 1-ից չի թույլատրվելու առանց սահմանված կարգով հաստատված համայնքի քաղաքաշինական ծրագրային փաստաթղթերի, կառուցապատման նպատակներով հողամասերի և (կամ) ճարտարապետահատակագծային առաջադրանքների տրամադրումը: Նախագծը վերանայում է առանց գլխավոր հատակագծերի հողհատկացման գործառույթների իրականացման ժամկետը՝ սահմանելով նոր ժամկետ մինչև 2024 թվականի հուլիսի 1-ը:
	Ընդունված է ի գիտություն

	4.1. ՀՀ տարածքային կառավարման և ենթակառուցվածքների նախարարություն
	04.11.2020 թ.

	
	N ՍՊ/21.1/30874-2020

	Առաջարկություններ և դիտողություններ չկան
	Ընդունված է ի գիտություն

	5. Ֆինանսների նախարարություն
	28.09.2020 թ.

	
	N 01/11-4/14669-2020

	Առաջարկություններ և դիտողություններ չկան
	Ընդունված է ի գիտություն

	5.1. Ֆինանսների նախարարություն
	03.11.2020 թ.

	
	N 01/11-4/16493-2020

	Առաջարկություններ և դիտողություններ չկան
	Ընդունված է ի գիտություն

	6. Շրջակա միջավայրի նախարարություն
	29.09.2020 թ.

	
	N 1/04.6/10941-2020

	Առաջարկություններ և դիտողություններ չկան
	Ընդունված է ի գիտություն

	6.1. Շրջակա միջավայրի նախարարություն
	30.10.2020 թ.

	
	N 1/04.6/11962-2020

	Առաջարկություններ և դիտողություններ չկան
	Ընդունված է ի գիտություն

	7. Էկոնոմիկայի նախարարություն
	13.10.2020 թ.

	
	N 01/13909-2020

	Ի պատասխան Ձեր գրության՝ «Քաղաքաշինության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) մասով դիրքորոշում ներկայացնելու վերաբերյալ, հայտնում ենք հետևյալը.
Նախագծի 3-րդ հոդվածով շարադրվող՝ «Քաղաքաշինության մասին» օրենքի (այսուհետ՝ Օրենք) 14-րդ հոդվածում լրացուցիչ քննարկման կարիք ունի տարածքային կառավարման և տեղական ինքնակառավարման մարմինների կողմից հանրային իրազեկման միջոցառումներին քաղաքաշինական ոլորտի պետական լիազոր մարմնի ներկայացուցչի մասնակցության ապահովման պարտավորությունը, ուստի առաջարկվում է «ապահովելով» բառը փոխարինել «տեղեկացնելով» բառով՝ հաշվի առնելով, որ ոչ բոլոր դեպքերում լիազոր մարմնի կողմից կարող է առաջադրվել ներկայացուցչի թեկնածություն։ 
Միաժամանակ, Նախագծին կից հիմնավորման մեջ նշվում է, որ ներկայացված նախագծով լիազորություն է վերապահվում քաղաքաշինական բնագավառի տեսչական մարմնին, մինչդեռ Նախագծի ուսումնասիրության արդյունքում պարզ չէ, թե որ դրույթի միջոցով է նշված լիազորությունը վերապահվում։
	Ընդունվել է: Կատարվել է համապատասխան լրամշակում

	7.1. Էկոնոմիկայի նախարարություն
	02.11.2020 թ.

	
	N 01/14968-2020

	Առաջարկություններ և դիտողություններ չկան
	Ընդունված է ի գիտություն

	8. Բարձր տեխնոլոգիական արդյունաբերության նախարարություն
	24.10.2020 թ.

	
	N 01/17.1/5243-2021

	Առաջարկություններ և դիտողություններ չկան
	Ընդունված է ի գիտություն

	8.1. Բարձր տեխնոլոգիական արդյունաբերության նախարարություն
	02.11.2020 թ.

	
	N 01/17.1/6143-2021

	Առաջարկություններ և դիտողություններ չկան
	Ընդունված է ի գիտություն

	9. Արտակարգ իրավիճակների նախարարություն
	28.09.2020 թ.

	
	N 01/01.1/5912-2020

	Արտակարգ իրավիճակների նախարարությունում ուսումնասիրվել է «Քաղաքաշինության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագիծը /այսուհետ՝ Նախագիծ/, որի կապակցությամբ առաջարկում եմ Նախագիծը լրացնել նոր հոդվածով` 
«Հոդված 1. Օրենքի 10.1-րդ հոդվածի 3-րդ մասը լրացնել 27-րդ կետով հետևյալ բովանդակութամբ. 
  27) համակարգում է արտակարգ իրավիճակներում բնակչության պաշտպանության բնագավառում քաղաքաշինության գործունեությունը»:
	Քանի որ սույն փոփոխություններում դիտարկվում են միայն տարածական պլանավորման փաստաթղթերի և հանրային իրազեկման հետ կապված խնդիրները, առաջադրվող դիտարկումը կներառվի տվյալ խնդրին առնչվող մեկնարկած փոփոխությունների շրջանակում

	9.1. Արտակարգ իրավիճակների նախարարություն
	03.11.2020 թ.

	
	N 01/01.1/6658-2020

	Առաջարկություններ և դիտողություններ չկան
	Ընդունված է ի գիտություն

	10. Առողջապահության նախարարություն
	28.09.2020 թ.

	
	N ԱԹ/11.2/22816-2020

	Առաջարկություններ և դիտողություններ չկան
	Ընդունված է ի գիտություն

	10.1. Առողջապահության նախարարություն
	06.11.2020 թ.

	
	N ԱԹ/04/25375-2020

	Առաջարկություններ և դիտողություններ չկան
	Ընդունված է ի գիտություն

	11. Աշխատանքի և սոցիալական հարցերի նախարարություն
	27.09.2020 թ.

	
	N ԶԲ/ԱՊ-1/56187-2020

	Առաջարկություններ և դիտողություններ չկան
	Ընդունված է ի գիտություն

	11.1. Աշխատանքի և սոցիալական հարցերի նախարարություն
	02.11.2020 թ.

	
	N ԶԲ//60581-2020

	Առաջարկություններ և դիտողություններ չկան
	Ընդունված է ի գիտություն

	12. Արդրադատության նախարարություն
	02.12.2020 թ.

	
	N //26768-2020

	1. ««Քաղաքաշինության մասին» Հայաստանի Հանրապետության օրենքում փոփոխություններ և լրացում կատարելու մասին»ՀՀ օրենքի նախագծի (այսուհետ՝ Նախագիծ) 1-ին հոդվածով նախատեսվում է «Քաղաքաշինության մասին» ՀՀ օրենքի (այսուհետ՝ Օրենք) 12-րդ հոդվածը շարադրել նոր խմբագրությամբ, որի 1-ին մասը բացակայում է: Մինչդեռ, Օրենքի գործող 12-րդ հոդվածը պարունակում է 1-ին մաս, որը սահմանում է քաղաքաշինական գործունեության իրականացմանը հասարակայնության մասնակցության նպատակները: Այս առումով, անհրաժեշտ է Նախագծի 1-ին հոդվածով նոր խմբագրությամբ շարադրվող 12-րդ հոդվածում լրացնել 1-ին մաս հետևյալ բովանդակությամբ. «Քաղաքաշինական գործունեության (կենսագործունեության միջավայրի փոփոխությունների) իրականացմանը հասարակայնության մասնակցության նպատակներն են`»:
	Ընդունվել է: Նախագծի 1-ին հոդվածի 1-ին մասում կատարվել է փոփոխություն, առաջարկությանը համապատասխան

	2. Նախագծի 1-ին հոդվածով նոր խմբագրությամբ շարադրվող 12-րդ հոդվածի դ) կետում անհրաժեշտ է հստակեցնել, թե օրենքով սահմանված ինչ այլ միջոցների մասին է խոսքը, մասնավորապես՝ անհրաժեշտ է հստակ նշել հայտարարությունն իրականացնելու  միջոցները, կամ էլ նշել օրենքի կրճատ անվանումը, որով սահմանվում են այդ միջոցները:
Բացի այդ, նույն՝ դ) կետի կապակցությամբ անհրաժեշտ է նկատի ունենալ, որ վերջինս առանձին կարգավորում է նախատեսում, որը նպատակ չի կարող համարվել, մինչդեռ Նախագծի 1-ին հոդվածով նոր խմբագրությամբ շարադրվող 12-րդ հոդվածը սահմանում է քաղաքաշինական գործունեության (կենսագործունեության միջավայրի փոփոխությունների) իրականացմանը հասարակայնության մասնակցության նպատակները: Այս առումով դ) կետը բովանդակային առումով չի համապատասխանում 12-րդ հոդվածի կարգավորմանը, ինչը չի բխում «Նորմատիվ իրավական ակտերի մասին» օրենքի 14-րդ հոդվածի 8-րդ հոդվածի պահանջներից, որոնց համաձայն՝ հոդվածների վերնագրերը համապատասխանում են հոդվածների բովանդակությանը: 
Բացի այդ, դ) կետի դրույթների ձևակերպումը նույնպես չի համապատասխանում 12-րդ հոդվածի ձևակերպմանը:
	Ընդունվել է: «դ)» կետը հանվել է

	3. Նախագծի 2-րդ հոդվածով նախատեսվում է Օրենքի 13-րդ հոդվածի վերնագիրը շարադրել նոր խմբագրությամբ: Այս առումով անհրաժեշտ է նույնաբովանդակ փոփոխություն կատարել նաև հոդվածի տեքստում՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 8-րդ հոդվածի պահանջները, որոնց համաձայն՝ հոդվածների վերնագրերը համապատասխանում են հոդվածների բովանդակությանը:
	Ընդունվել է: Նախագծի 2-րդ հոդվածում ավելացվել է «և 1-ին մասը» և վերնագրին համապատասխան 1-ին մասը շարադրվել է նոր խմբագրությամբ.
«Քաղաքաշինական գործունեության (կենսագործունեության միջավայրի փոփոխությունների) իրականացման ընթացքում հասարակայնության ներկայացուցիչներն իրավունք ունեն`»:

	4. Նախագծի 4-րդ հոդվածի 1-ին մասում նշված «միջնորդությամբ» բառն անհրաժեշտ է խմբագրել, քանի որ տվյալ դրույթի համատեքստում այդ բառի օգտագործումը տեղին չէ:
	Ընդունվել է: Նախագծի 4-րդ հոդվածի 1-ին մասում նշված «միջնորդությամբ» բառը փոխարինվել է «համաձայնությամբ» բառով:

	5.  Նախագծի 4-րդ հոդվածի 2-րդ մասում նշված «օրենքով սահմանված կարգով» բառերն անհրաժեշտ է հստակեցնել և նշել, թե որ օրենքի մասին է խոսքը՝ նշելով դրա կրճատ անվանումը:
	Ընդունվել է: Կատարվել է համապատասխան լրամշակում

	6. Նախագծի 4-րդ հոդվածի 4-րդ մասում նշված «սահմանված կարգով» բառերն անհրաժեշտ է հստակեցնել և նշել, թե ում կողմից և ինչ իրավական ակտով սահմանված կարգի մասին է խոսքը, մասնավորապես՝ դրա կրճատ անվանումը:
Նույն դիտողությունը վերաբերում է նաև Նախագծի 6-րդ հոդվածին:
Միաժամանակ, վերոնշյալի հաշվառմամբ անհրաժեշտ է նկատի ունենալ, որ Նախագծով առաջարկվող փոփոխությունների հետ կապված Նախագծի 4-րդ հոդվածի 4-րդ կետում և 6-րդ հոդվածում նշված և արդեն իսկ սահմանված կարգերը նախատեսող իրավական ակտերում նույնպես անհրաժեշտ է համապատասխան փոփոխություններ կատարել:
	Ընդունվել է: Կատարվել է համապատասխան լրամշակում

	7. Նախագծի 4-րդ հոդվածի 4-րդ մասում անհրաժեշտ է հստակեցնել նաև «…նախապես ոլորտի պետական լիազոր մարմնի հետ համաձայնության» ձևակերպումը, մասնավորապես՝ անհրաժեշտ է նշել, թե ինչ կարգով և ժամկետներում պետք է տրվի համաձայնությունը, որոնք են դրա մերժման հիմքերը:
	Ընդունվել է: «… նախապես ոլորտի պետական լիազոր մամնի հետ համաձայնության» բառերը հանվել են

	8. Նախագծի 5-րդ հոդվածում «հոդվածի» բառից հետո անհրաժեշտ է լրացնել «5-րդ մասի» բառերը՝ նկատի ունենալով Օրենքի 19-րդ հոդվածի, ինչպես նաև «Նորմատիվ իրավական ակտերի մասին» օրենքի 14-րդ հոդվածի պահանջները:
	Ընդունվել է: Նախագծի 5-րդ հոդվածում «հոդվածի» բառից հետո լրացվել է «5-րդ մասի» բառերը

	9.	Նախագծի 5-րդ հոդվածի 2-րդ մասում նշված «խմբագրությամբ» բառն անհրաժեշտ է փոխարինել «բովանդակությամբ» բառով՝ նկատի ունենալով «Նորմատիվ իրավական ակտերի մասին» ՀՀ օրենքի 33-րդ հոդվածի 1-ին մասի 3-րդ կետի, ինչպես նաև 3-րդ մասի պահանջները:
	Ընդունվել է: Նախագծի 5-րդ հոդվածի 2-րդ մասում կատարվել է փոփոխություն, առաջարկությանը համապատասխան

	10. Նախագծի 5-րդ հոդվածի 2-րդ մասով լրացվող է) կետում անհրաժեշտ է հստակեցնել, թե օրենքով սահմանված ինչ այլ հատուկ պայմանակարգի մասին է խոսքը մասնավորապես՝ անհրաժեշտ է նշել այն օրենքի կրճատ անվանումը, որով սահմանվում է այլ հատուկ պայմանակարգը:
	Ընդունվել է: Նախագծի 5-րդ հոդվածի 2-րդ մասով լրացվող «է) Կառավարության որոշմամբ սահմանած դեպքերում:» կետը խմբագրվել է համաձայն առաջարկության
«է)» կետը հանվել է

	11. Նախագծի 7-րդ հոդվածում նշված «143 հոդվածի» բառերն անհրաժեշտ է փոխարինել «14.3 հոդվածի» բառերով՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի պահանջները:
	Ընդունվել է: Նախագծի 7-րդ հոդվածում կատարվել է փոփոխություն, առաջարկությանը համապատասխան

	12.1. Արդրադատության նախարարություն
	29.12.2020 թ.

	
	N //29814-2020

	1. ««Քաղաքաշինության մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի լրամշակված նախագծի (այսուհետ՝ Նախագիծ) վերնագրում «փոփոխություններ» բառից հետո նշված «և լրացում» բառերն անհրաժեշտ է հանել՝ նկատի ունենալով, որ Նախագծի տեքստում կատարվում են փոփոխություններ: Սույն դիտողությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջից:
	Ընդունվել է: Նախագծի վերնագիրը խմբագրվել է առաջարկությանը
համապատասխան

	2.Նախագծի 2-րդ հոդվածով նախատեսվում է օրենքի 13-րդ հոդվածի վերնագիրը և 1-ին մասը շարադրել հետևյալ խմբագրությամբ․
Հոդված 13․ Քաղաքաշինության գործունեության (կենսագործունեության միջավայրի փոփոխությունների) իրականացման ընթացքում հասարակայնության ներկայացուցիչների իրավունքները։
Քաղաքաշինական գործունեության (կենսագործունեության միջավայրի փոփոխությունների) իրականացման ընթացքում հասարակայնության ներկայացուցիչներն իրավունք ունեն՝։
Նկատի ունենալով, որ օրենքի 13-րդ հոդվածի 1-ին մասը բաղկացած է նաև կետերից, առաջարկում ենք օրենքի 13-րդ հոդվածի 1-ին մասն ուժը կորցրած ճանաչելու փոխարեն դրանում փոփոխություններ կատարել՝ քաղաքաշինական գործունեության բառերը փոխարինելով քաղաքաշինական գործունեության (կենսագործունեության միջավայրի փոփոխությունների) բառերով:
	Ընդունվել է: Նախագծի 2-րդ հոդվածը խմբագրվել է առաջարկությանը
համապատասխան

	3. Նախագծի 4-րդ կետով նախատեսվում է օրենքի 14․3-րդ հոդվածի 8․1 մասի 2-րդ կետի Հայաստանի Հանրապետության համապատասխան մարզպետի կողմից բառերը փոխարինել Կոմիտեի կողմից, համապատասխան մարզպետի համաձայնությամբ բառերով։ Սույն կետում անհրաժեշտ է հստակ նշել, թե ինչ համաձայնության մասին է խոսքը, ինչ կարգով է տրվելու մարզպետի համաձայնությունը և ում, արդյո՞ք կարող է մարզպետի կողմից մերժվել համաձայնության տրամադրումը ու ինչ հիմքով և այլն։
	Ընդունվել է: Նախագծի 4-րդ հոդվածի 1-ին կետը խմբագրվել է  առաջարկությանը համապատասխան

	4․ Նախագծի 4-րդ հոդվածով սահմանվող օրենքի 14․3 հոդվածի 9-րդ մասում նշված Քաղաքաշինության մասին ՀՀ օրենքով բառերն անհրաժեշտ է փոխարինել սույն օրենքով բառերով, քանի որ Նախագծում խոսքը վերաբերում է Քաղաքաշինության մասին ՀՀ օրենքին։
	Ընդունվել է: Նախագծի 4-րդ հոդվածի 3-րդ կետում կատարվել է փոփոխություն, առաջարկությանը համապատասխան

	12.2. Արդրադատության նախարարություն
	25.11.2021 թ.

	
	N 01/27.1/38219-2021

	1. «Քաղաքաշինության մասին» օրենքում փոփոխություններ և լրացում կատարելու մասին» օրենքի լրամշակված նախագծի (այսուհետ՝ Նախագիծ) ողջ տեքստում առկա                             Քաղաքաշինական գործունեության (կենսագործունեության միջավայրի փոփոխություններին)» ձևակերպումն անհրաժեշտ է խմբագրել, քանի որ նման ձևակերպման պարագայում քաղաքաշինական գործունեություն և կենսագործունեության միջավայրի փոփոխություններ հասկացությունները դառնում են նույնական, մինչդեռ քաղաքաշինական գործունեությունն ավելի լայն և ընդգրկուն հասկացություն է և չի սահմանափակվում միայն կենսագործունեության միջավայրի փոփոխություններով: Սույն դիտողությունը բխում է ինչպես «Քաղաքաշինության մասին» օրենքի (այսուհետ՝ Օրենք) 6-րդ գլխի վերնագրի, այնպես էլ Օրենքի ընդհանուր կարգավորումների բովանդակությունից:
	Չի ընդունվել: 
Քանի որ քաղաքաշինական գործունեությունն ենթադրում է մարդու կենսագործության միջավայրի փոփոխություն: Ինչպես նաև ՀՀ կառավարության 1998 թվականի հոկտեմբերի 28-ի N 660 որոշմամբ քաղաքաշինական գործունեությունն ու կենասգործունեության միջավայրի փոփոխությունները դիտարկվում են իրար լրացնող ձևակերպումներ:

	2. Նախագծի 1-ին հոդվածով խմբագրվող 12-րդ հոդվածն անհրաժեշտ է ներառել չակերտների մեջ և դնել վերջակետ կետադրական նշանը:
	Ընդունվել է: Կատարվել է համապատասխան լրամշակում

	3. Նախագծի 2-րդ հոդվածով նախատեսվող փոփոխության համատեքստում հարկ է նշել, որ նույն ձևակերպումն առկա է նաև Օրենքի 13-րդ հոդվածի 2-րդ մասում, հետևաբար անհրաժեշտ է նաև դիտարկել դրանում ևս փոփոխության կատարման անհրաժեշտությունը:
Միաժամանակ, Նախագծի 2-րդ հոդվածում բառերով» բառն անհրաժեշտ է փոխարինել բառերը» բառով:
	Ընդունվել է: Կատարվել է համապատասխան լրամշակում

	4. Նախագծի 3-րդ հոդվածով խմբագրվող 14-րդ հոդվածում հանրության տարբեր շերտերի» ձևակերպումն անհրաժեշտ է հստակեցնել՝ նկատի ունենալով իրավական որոշակիության սկզբունքը:
	Ընդունվել է: Կատարվել է լրամշակում հանրության տարբեր շերտերի» բառերը փոխարինվել են հասարակության տարբեր շերտերի» բառերով, հիմք ընդունելով 
Հանրային խորհրդի մասին» օրենքում տրված ձևակերպումը

	5. Նախագծի 4-րդ հոդվածի 1-ին մասում անհրաժեշտ է նշել, թե մարզպետի համաձայնությունն ինչ ժամկետներում պետք է տրվի, և որոնք են համաձայնության չտրամադրման հիմքերը:
	Ընդունվել: Նախագծի 4-րդ հոդվածի 1-ին մասը խմբագրվել է: Հանվել է մարզպետի հետ համաձայնեցման դրույթը հաշվի առնելով այն հանգամանքը, որ մարզպետն ընդգրկված է միջգերատեսչական հանձնաժողովի կազմում, որի արդյունքում նախապես համաձայնեցման կարիք չի առաջանում:

	Նախագծի 4-րդ հոդվածի 3-րդ մասով խմբագրվող 16-րդ հոդվածում գլխավոր հատակագծերում» բառերից հետո անհրաժեշտ է լրացնել և միկրոռեգիոնալ մակարդակի համակցված տարածական պլանավորման փաստաթղթերում» բառերը:
	Ընդունվել է: Կատարվել է համապատասխան լրամշակում

	12.3. Արդրադատության նախարարություն
	24.12.2021 թ.

	
	N 01/27.1/43215-2021

	1. «Քաղաքաշինության մասին» օրենքում փոփոխություններ և լրացում կատարելու մասին» օրենքի լրամշակված նախագծի 3-րդ հոդվածով նոր խմբագրությամբ շարադրվող 14-րդ հոդվածի չհամարակալված մասն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները, որոնց համաձայն՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
	Ընդունվել է: Կատարվել է համապատասխան լրամշակում

	2. Նախագծի 4-րդ հոդվածի 2-րդ մասում նշված «ՀՀ կառավարության 2011 թվականի դեկտեմբերի 29-ի N 1920-Ն որոշմամբ սահմանված կարգով» բառերն անհրաժեշտ է փոխարինել «ՀՀ կառավարության սահմանած կարգով» բառերով՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 17-րդ հոդվածի 9-րդ մասի կարգավորումը, որի համաձայն՝ եթե օրենսդրական ակտով սահմանվում է, որ դրանում նշված առանձին հարաբերություններ կարգավորվում են կամ պետք է կարգավորվեն ենթաօրենսդրական նորմատիվ իրավական ակտով, ապա ընդունվող օրենսդրական ակտում կոնկրետ նշվում է դրանում չկարգավորված հարաբերությունները կարգավորելու լիազորություն ունեցող իրավաստեղծ մարմնի անվանումը:
Նույն դիտողությունը վերաբերում է նաև Նախագծի 6-րդ հոդվածին:
	Ընդունվել է: Կատարվել է համապատասխան լրամշակում

	13. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	07.03.2022 թ.

	
	N 02/12.21/6943-2022

	«Քաղաքաշինության մասին» օրենքում փոփոխություններ և լրացում կատարելու մասին» օրենքի նախագծի (այսուհետ՝ Օրենքի նախագիծ) վերաբերյալ հայտնում ենք հետևյալը․
1․ Օրենքի նախագծի հիմնավորման համաձայն՝ Օրենքի նախագծով նախատեսվում է բարձրացնել հանրության մասնակցելիությունը քաղաքաշինական գործունեության գործընթացին՝ ապահովելով աշխատանքի նկատմամբ թափանցիկ աշխատելաոճը։
Այս առումով հայտնում ենք, որ Օրենքի նախագծով իրականացվող փոփոխությունները չեն հետապնդում այն նպատակը, որը նշված է հիմնավորման մեջ, միաժամանակ՝ բացակայում է նպատակին հասնելու գործիքակազմը։
	Չի ընդունվել, քանի որ Նախագծով առաջարկվող 12-րդ և 14-րդ հոդվածների նոր խմբագրություններն ու դրանով կատարված լրացումները միմյանց լրացնող են և ապահովում են նպատակին հասնելու գործիքակազմով, մասնավորապես, առաջարկվում է հասարակության բոլոր շերտերի ներգրավման նպատակով կիրառելի դարձնել ժամանակակից տեղեկատվական տեխնոլոգիաները՝ տեղեկատվության հասանելիության, քննարկումների մասնակցության և  իրազեկման համար:
[bookmark: _GoBack]Որպես 12-րդ հոդվածի կատարման գործիքակազմ առաջարկվել է 14-րդ հոդվածի նոր խմբագրությունը:   

	2․ Խնդրահարույց ենք համարում Օրենքի նախագծի 2-րդ և 3-րդ հոդվածներով առաջարկվող փոփոխությունները, համաձայն որի՝ քաղաքաշինական գործունեություն և կենսագործունեության միջավայրի փոփոխություններ հասկացությունները դառնում են նույնական, մինչդեռ նշենք, որ ոչ բոլոր քաղաքաշինական գործունեություններն են ենթադրելու կենսագործունեության միջավայրի փոփոխություններ և ոչ բոլոր կենսագործունեության միջավայրի փոփոխություններն են ենթադրելու բացառապես քաղաքաշինական գործունեություն։    
Վերոնշյալ դիտարկման համատեքստում հարկ է նկատի ունենալ նաև «Քաղաքաշինության մասին» օրենքի 17-րդ հոդվածի 3-րդ մասը, ըստ որի՝ քաղաքաշինական գործունեությունը տարածական պլանավորման բնագավառում՝ տնտեսական, սոցիալական, մշակութային և բնապահպանական գործոնների փոխկապակցված տարածական ամրագրումն է և նպատակաուղղված է կենսագործունեության բարենպաստ միջավայրի ձևավորմանը՝ քաղաքաշինական ծրագրային (կամ տարածական պլանավորման) փաստաթղթերում տարաբնակեցման համակարգերի, տարածքների համաչափ զարգացման և նպատակային օգտագործման հիմնական ուղղություններն ու պայմանները սահմանելու միջոցով։
	Ընդունվել է մասնակի: Կատարվել է համապատասխան լրամշակում:

	3․ Հաշվի առնելով «Քաղաքաշինության մասին» օրենքի 20-րդ, 22․1-րդ, 23-րդ, 24-րդ և 25-րդ հոդվածներում նշված «քաղաքաշինական բնագավառի պետական կառավարման լիազորված մարմին» ձևակերպումները, առաջարկում ենք վերանայել Օրենքի նախագծի 3-րդ հոդվածի «քաղաքաշինական ոլորտի պետական լիազոր մարմին» ձևակերպումը։
	Ընդունվել է: Կատարվել է համապատասխան լրամշակում:

